
_ .. Kalesia .
Nogkiariien so rani mo nofe i

~ nakukus _
Pol rimerai nekukus 1 reven ti nakalasia
me ia profens riti sevei Rom kani me Kalesia.

Nakalasia me ia Kalesia naterigien ssvenraha
ramavsausini pik ti nahaten eikus me naghinraha
mo Juteiaisa me. Nahaton eikus me nsha heni
pen ti nermama ripko mhs irsha nokur Isrel
ms Kumweson tropwsh nuvehimiruien irsha.
Irsha heni ms nsrmama ripko mhs irsha nakur
Isrel tuhamokeikei mhesi pen loa sevei nakur
Isrel romwhen ia kuvehi ninhum minraha,
mine neniien nari, mine nousssimwinien ia
napin Savel naveginien asori me Ssvel nakur

Isrel. Nahaton eikus me nosha hani mwi mes Pol
ripkuvehi mhe nasoriien ssvei Kumwesan. Ro

iaminhi irs tuhspwsh notsrigien in. Ia nukune
nakukus 1 Pol rimeni pen ti nekur Kalesia ma
nafe nagkiariien amasan in ramesvisau. In rani
mwi ms Kumwesan ruvei pen nasoriien min. Ko
kipkuvehimiru mhs kitaha trini minus samesi pen
Loa savai Moses. Mats tukuvehimiru kitaha napin
sani nipsrhienien ia Iesu Kristo. Nahatstsien in

noha suatuk ti nuvehiien nimiruien vi. Pol rini
mo tsahatoato ia Iesu Kristo, mho nokeikeiien, nana
mhars ia Nonimwin Ikman

1 *Iou Pol. Iou aposol riti. Nermama me
hspkskwein mhs iou ms takowok i. Isrmama

* 1:1: Kal1:11-12

riti ropwah nuvehi utsien iou, moats Iesu Kristo

mine ssvonhi Tata Kumwessn Ss rino ratui mwi
ia nemhosien savanhi, irau naha krouvehi uts iou.

2Jou mine pisvmiaha me nepwin kimaha minraha
ia kwopun i iahamrai nekukus i rauvehe tuku-
miaha nakalasia me fwe profens nsha Kalesia.
3 *Nofwakiien seiou ms Kumwesan tata sokitaha

mine Iesu Kristo Ierimsnu sokitaha trousriari
pehe namasanien mine nsmsrinuien m kimiaha.

4*Iesu rinaseni nimiruien savonhi membho ti noien
aroha me sokitaha. In rino iaminha irs mp tru-
vehi raka kitaha ia nitste sarsha i samars irs ipwet

mine. In remhs mesi pen nekwai Kumwessn Tata
sokitaha. 5> Pwah nagnasginiien reven tukwe ia nuk
nuk me. Oush, pwoah ro iaminhi.

Nagkiariien amasan Sa ro niparhienien kuatia a

6 Tou iakerkerinari ia kimiaha ti neri ns mse
Kumwesan rinekwein kimiaha mos tihsuvehe
mhars tegin namasanien savai Kristo, mats napin

ouihi a rukurau, nens kimiaha hisuvei pen
tekutamiaha min, mamhosuven ti negkiariien
amasan riti mwi. 7 *Iakini iaminhi irs mota
nagkiariien amasan riti mwi riwen. Nagkiariien
amasan Ss ro niperhienien kuatia a. Mots
normama nepwin nsha ikin kamho kimiaha
hiamhekir pik. Irsha hokeikei ms tuhsuvsini
nogkiariien amasan sevei Kristo ruvehe
nagkiariien ope riti. 8 *Mbto iakani pehe
tukumiaha 1 trini minus kimaha riti us agelo riti
so ruku pen ia neiai trovisau pehe m kimiaha

* 1:3: Rom1:7,Fil1:2 * 1:4: Kal 2:20, 1Tim 2:6, Taet 2:14, 1Jon

nogkiariien amasan riti rops ia nagkiariien
amasan noha iahsnsvisau raka m kimiaha i, pwsh
isrmama naha reven ia napw. 9 Kimaha iahsuveni
raka nogkiariien i tukumiaha fwe kupwoan,

nons tokwtekwuni takini mwi.  Trini minus
lsrmama riti ramsvisau m kimiaha nesgkiariien

amasan riti rops ia negkiariien amasan nsha
hisuveauvehi raka, pwah isrmama nsha reven ia
napw. 10 *Kimiaha hiamofatorig ira? Ipwet mine
iakamamwur mos sin trokwein amasan ia nirak,
lsrmama us Kumwesan? Rerimiaha ramrhi mea
iakamamwur ti nafe, ms tako narmama rerinraha
ragien tukw iou us? Trini minus iakamemwur
ihi ms tako nermama rerinraha ragien tukw iou
ripko mhs iou perhien isrmama riti ss iakamo
tukwini nari m Kristo.

Polramini irapw mo kinafo ira ruvehe mo aposol
riti

11 *piak me, iakokeikei ma kimiaha tihsukuran
noari. Nagkiariien amasan 1 iakinsvisau m
kimiaha ripko mhs nsvisauien ssval isrmama.
12 *Iapkuvehi mhos ruku pen ti iormama riti.
[ormama riti ripkahaten mhs iou irs. Mate
iakimoauvehi ia nspin naha Iesu Kristo rier pehe
tukw iou. 13 *Kimiaha hisuveregi raka noien
ssiou sa iakinefo ire kupwen ia nspin noha
iakinamefwaki ihi ia nsfwakiien ssvai nokur Isrel.
Iakinamomets pik nakalasia me savai Kumwesan,
mamousari me takouraha irsha. 14 *Ia napin
naha iakinauvehe mamskai ia nsfwakiien sovai

* 1:10: 1Tes2:4 * 1:11: Mat16:17 © 1:12: Kall:1 - 1:13:
WokMe 8:3 * 1:14: Wok Me 22:3

nokur Isrel mopi raka iou me nepwin ti neri
ns mo iakamousari pik mamesi pen narsien
naha kaha kupwsn me ssiou hemsuvei pehe.
15 *Mato Kumweson s ruverfi raka iou fwe ia
tipwi mama ssiou, in rakwem iou, ti nari ne ma
rerin ramasan tukw iou. 16 *Napin rokwein iou
irs, rerin ragien ti nsseniien iou iaksts Tini ma
takevisau irapw noagkiariien amasan ssvenhi m
nsrmama me ripko mhs irsha nskur Isrel. Nons
napin iakstoni Tini, tekwtakwuni a iapkeven mhas
ti isrmama riti ms trahaten iou. 17 Iapkevsan mhs
fwe Jerusalem mo takstoni nsrmama me nsha
hamoskupwean ia nirak mho irsha aposol me. Mats
iakier meven fwe tens nsha Arepia. Kurirs irs

iakrarig mwi mevan fwe Tamaskes. 18 *Nopin nuk
kahar rukurau, nans iakuts pen fwe Jerusalem ms
takstoni Pita. Iakuvehi nafwakiien ksru fwe ikin
kimrau min. 19 *Mats iapkstoni mhs aposol me
nepwin mwi, Jemes spa, piavi lorimsnu sokitaha.
20 (Nogkiariien i iakamrai rauvehe tukumiaha
ia nemri Kumwessn iakspwoah neikusien irs.)
1 *Nopin iakier ia Jerusalem, iakeven fwe ia
kwopun me ia profens mi nsha Siria mine Silisia.
22 Ja nepin nsha, nakalasia me savei Kristo ia
tena Jutia hspksts raka mhs iou, mhareirei ihi
iou. 23 Kamhoeregi a nermama me kamhosvisau
iaminhi ms, “Iams 1 kupwan ramomets kitaha,
tokwtokwuni ramsvisau irapw nahatstsien
sokitaha ss kupwsn ramousari ms trouraha.”

* 1:15: Aes49:1,Jer1:5,Rom1:1  1:16: Wok Me 9:3-6, Kal 2:7

24 Nans irsha hagnagini Kumwessn tukwe iou.

2

Pol revan magkiari irsha aposol me nepwin fwe
Jerusalem

1 *Nopin nuk fotin rukurau, iakute pen fwe
Jerusalem kimrau Panapas. Iakiri mwi Taetas
ruvehe kimrahar min. 2 Iakuts pen iaminhi ti nari

no mo Kumwesan rinahatsn raka iou iakinstoni
mo takamokeikei meven. Nons iakeven matoni
namsos asori me sovai nakalasia me. Nopin kimaha

opa, iakini pen amasan ti nirsha i nagkiariien
amasan ssiou so iakamini irapw ti nermama me
ripko mhs irsha nskur Isrel. ITakamo iaminhi irs
ti nari ne moa iakspwsh nokeikeiien ms narimnari
me somome iakamo mine iakino raka, iakamo
ausr a. 3 *Ia nepin noha Taetas kimrau min.
Nipsrhienien in ismos Kris, moate irsha hspwsh
mniien mo tukamokeikei kuvehi ninhum min.

4*Moata noien savai nuvehiien ninhum m isrmama
kimaha iahagkiari irs ti neri ne ms nsrmama me

nepwin kamhskurirs afafa kitaha, mamheikus ma
irsha pisvtaha me. Irsha hauvehe mamhats afafa
kitaha, ti nori noe mos Iesu Kristo rineivinari ia

kitaha. Nons hokeikei ms tuhatoni mes samsafars
ira. Irsha henus tuhssiseg mwi kitaha ia nat-

uaksmien me savenraha. > Mats kimaha iahspwah
naseniananienirsha ms tuhasoriiakimaha, ti neri
ns mo iahokeikei ms nagkiariien amasan i ss ro
nipsrhienien trars amasan tukumiaha mamevan.

* 2:1: Wok Me 15:2 * 2:3: Wok Me 16:3 * 2:4: Kal 1:7,Kal
5:1,13

6 *Ia nopin noha, narmama nepwin fwe ikin

kani irsha ms nams asori me. (Ma irsha hasori
mhafo pen irs, mots iakepwsh natarig penien ire.

Iou iakukursn ms Kumwessn ramo romnsmwhen
a ia nermama me pam.) Nome asori me nsha

hspwsh niniien nsgkiariien riti mhoripin pen
ia nagkiariien amasan so iakamavisau irapw 1.

7 *Irsha hspko mhs iaminhi irs, mats hate sas
ms Kumweson ramri pehe nsgkiariien amasan
sovenhi ia tipage rogik ms taksvisau irapw irs
rameven ti narmama me ripko mhos irsha nakur

Isre]l. Noien nsha Kumwessn ro miou remwhen a
mwi ss rino raka m Pita. Pita noha ramsvisau
irapw nogkiariien amasan Sovei Kumwesan

rameven ti nokur Isrel. 8 Namos asori me nsha
hats sas ms Kumwesan ramasitu ia kimrau pari

ia wok mi naha iarauo. Ramasitu ia Pita ia wok
savanhi s in ramo in aposol riti savei nakur Isrel,

mamasitu mwi ia nirak ia wok ssiou ss iakamo
iou aposol riti savei nermama me ripko mhos irsha
nakur Isrel. 9 *Nana Jemes, mine Pita, mine Jon,
iame mirshar nsha kani irshar ms pos me ssvai
nimwofwaki, nepin irshar harsnsts Kumwesan
ramasitu ia nirak ia namasanien savanhi, haross
pehe rsginrahar mwatuk m kimrau Panapas

romwhen mos kimaha kusen kuatia. Nens kimaha
pam iahsseni mos tahsuai kimaha me. Kimrau

Panapas taroueven rousvisau m nsrmama ripko
mhos irsha nokur Isrel, nens irsha tuhsuven
mhovisau m nokur Isrel. 10 *Msts nagkiariien
kuatia a hameni pehe tukumrau i ms rerimrau
tramrhi nsrmama me nauts Ssvenraha riwan,

* 2:6: WokMe10:34 © 2:7: WokMe22:21 * 2:0: Jon 1:42
* 2:10: Wok Me 11:29-30

iarouasitu ia nirsha. Mats nari naha iakinsts raka
takamoakeikei mo. Rerik ragien tukwe.

Polragkiari skai m Pita

11 Mata nepin Pita ruvehe ia Antiok, iakesrer
ia nenimen, moagkiari skai min, ti nsri ns mso
ramo noien riti ropwsh namwhenien. 12 *Napin
rimauvehe vi a ia Antiok, ramani peri nari irsha
pisvtaha me semome ripko mhs irsha nakur Is-
rel. Mats kurirs irs Jemes rarhi nsrmama nepwin
hauvehe. Naspin hapirapw, Pita rinamspwah neni
periien nari irsha nermama me ripko mho irsha
nakur Isrel, nans minamsorer sps ia nirsha. In ro

laminhi irs ti nori ns mo rehekir nakur Isrel me
naha ssmeme kamhoni mes nsrmama ripko mhos

irsha nakur Isrel tuhamoskeikei mhauven kuvehi
ninhum minraha ti Loa saveli Moses. 3 Nonoa
pisvtaha me nepwin semame irsha nakur Isrel

hahekir mwi, mhokurirs ia Pita ia noien nsha
ramo. Panapas mwi in rehekir, mukurirs iraha.
14 Matos nopin iakstoni mos irsha hapkesi pen mhas
nagkiariien amasan ss ro nipsrhienien, iaksgkiari
skai m Pita ia nemrinraha pam. Iakini pen tukwe
in mo, “Pita. Ik iams Isrel, mots ikinspwah raka
narsien savei nakur Isrel, mamars ia narsien sovai
narmama ripko mho irsha nskur Isrel. Ro iaminhi

irs rafo tokwtokwuni ikamarhisrhi nermama me i
ripko mhos irsha nokur Isrel ms tuhars ia narsien

saveal nakur Isrel? 15 Ia natuiien sekrau krinoustui
pehe iomos Isrel mi. Ripko mhos krau isrmama mi

soval kwanakwus spa riti ss nskur Isrel kamhani
mo kwanokwus savai nokur arsha me. 16 *Mota

* 2:12: WokMe11:3 * 2:16: Wok Me 15:10-11, Rom 3:20-28,
Rom 4:5,11:6, Kal 3:11

krau Kkrouukursn ms isrmama Ss ramesi pen
Loa savei nokur Isrel ripkatukwatukw mhs ia
namri Kumwesan, moats isrmama ss ramahatats ia
Iesu Kristo, in spa ns ratukwatukw ia nsnimen.a
Natorigien noha rino mos kitaha mwi nakur Isrel
soni nipsrhienien ia Iesu Kristo. Kitaha sama-
hatsts 1a Kristo ti nari ns mos noien iaminha irs tro
kitaha satukwatukw ia namri Kumweson. Mbats
sepkatigite mho ia nesi penien Loa, ti nari ne mas
lsrmama riti riwen ko ruvehe matukwatukw ia
namri Kumwesan nspin ramesi pen Loa. 17 Kitaha
1 nakur Isrel ssuveuvehe raka ti Iesu mo in tro
kitaha satukwatukw ia nemri Kumwesan. Mbats
mo kitaha satoni ms kitaha nakur sarsha remwhen
ia nermama ripko mhs irsha noskur Isrel, rafo
ira? Kristo ro kitaha ssuvehe nsrmama kamho
noien arsha? Reksm! 18 Mats trini minus iaku-
vrhakin mwi Loa naha ss fwe kupwoan iakineitehi,

noien naha iakamo ramahaten pen mos pesrhien
iou isrmama ss iakamorui Loa. 19 *Ta nikaren
saval Loa, iakuvamhs raka. Loa naha rousi spune
iou. Nano ti nori no moe iakuvamhs raka ia nikaren
saval Loa, iakukursn nimiruien ia nikaren savai
Kumwesan. Remwhen ma kinerui terini pen iou
ia nei kamarkuaui kimrau Kristo. 20 *Ripko mhs
iou iakamiru takwtakwuni, mats Kristo ramiru ia

nirak. Nimiruien s 1akamara irs tekwtakwuni
ia tiprenes i, iakamars irs, mamahatsts ia Tini

Kumwesan. In rokeikeiiou memhs tukw iou. 21 Ko
iapkerarki mhs namasanien i sevei Kumwesan

d 2:16: Suatukritimwi ti niniien nagkiariien nohaiavas 16 inima
“Matas krau kroukursn ms isrmama ripkatukwatukw mhs ia namri
Kumwessn ia nesi penien Loa, mato nahatstsien ia Iesu Kristo ramo

in ratukwatukw ia nenimen.” © 2:19: Rom7:6  2:20: Jon
13:1,Kal 1:4

sa ruvei pehe miou. Trini minus Loa in suatuk
lsrmama tresi pen ti nuveheien matukwatukw

ia namri Kumwesan, ro iaminhi irs Kristo remhs
auear a.”

3

Sin ro nifeifeiien ro nokur Kalesia hato wau ia
nagkiariien parhien?

1 Nokur Kalesia, kimiaha hiamarmari!
Kinavisau raka Iesu Kristo m kimiaha romwhen
hisnsatoni ia nemrimiaha ms remhs ia nei
kamarkuaui. Mosts nisims naha hoano nifeifeiien
mhouvehi raka kimiaha? 2 Iakus taksres noresien
riti tukumiaha i. Fwe kupwan, nopin hisuvehe

vi a mhsuvehi Nenimwin Ikinan, hiamo nofe
noien ro Kumwessn ruvei pehe Nenimwin nsha
m kimiaha? Rosi hiamesi pen Loa savenhi ua?
Kimiaha hisukursn ms ripko mhos iaminhi. Mats
kimiaha hisregi nesgkiariien amasan sovenhi,
mhoni nipsrhienien irs, ro pen Kumwesan ruvei
pehe Nonimwin ssvenhi m kimiaha. 3 Rafo
kimiaha hiamarmeori iaminhi ira? Fwe kupwan,
napin hisuvehe vi a mhahatsts ia Iesu, hiamatigite

ia niskaiien sovei Nonimwin Ikinan. Moats rafo
noha takwtakwuni, ko hisuvehe mhatukwatukw

ia niskaiien atukw sokimiaha? 4 Mots rofo ia
namissien me hopik hisuveregi raka ti Iesu?

Hiameregi auer a us? 3 Kumwesan ss rauvei
pehe Nonimwin Ikinan m kimiaha, nens mamo
nimtstien me ia namrimiaha, in ramo noien me
noha ti nafe? Ti nari ne ms hiamesi pen Loa?

Rekom! Mats in ramo noien me naha ti nari no ma
napin hisregi nagkiariien amasan ssvai Iesu, hisni



Kalesia 3:6 X Kalesia 3:11

niporhienien ira. 6 *Rerimiaha tramrhi Epraham
fwe kupwan. Nokukus Ikinan rani ms Epraham
“rini nipsrhienien ia Kumweson. Nons ti nari na
mo in rahatsts iaminhi, Kumwesan rats in mos in
ratukwatukw ia nenimen.” 7 Ro pen kimiaha

tihamoekeikei mhoukursn mes nsrmama_ ssmeame
kamhahatsts, irsha nsha nipwnsti Epraham me.

8 Nokukus Ikinan ruveni raka fwe kupwen ms
Kumwessn trini nermama i ripko mhs irsha

nokur Isrel ms irsha hatukwatukw ia nsnimen
ti nori ne mos kamhahatsts irs. Nopin noien nsha

ripkuvehe mhs ihi, Nekukus Ikinan rinsvisau
pen noagkiariien amasan i m Epraham. Rini
mo, “Nermama ia tenemtens me pam tuhsuvehi
namasanien ssiou truku pen ia kwanskwus saim.”

9 Ro iaminhi irs satoni ms Kumwessn ramskwein
amasan ia nermama semoeme kamhahatste irs
romwhen ramekwein amasan ia Epraham ti nari

no mo Epraham ramahatata ira. 10 *Mats noermama
me pam semome kamhstigite ia nesi penien Loa
mo tro irsha hatukwatukw ia namri Kumwesan,
Kumwessn ramekwein orsha ia nirsha. Iakam
iaminhi irs ti nari no mos nagklaruen 1 so kimorai
pen ia Nokukus Ikinan rauiui irsha. Rini mes,
“Kumwesan trokwein orsha ia nsrmama me
pam hapko mhs narimnari me pam kimorai pen

ia nokukuo savai Loa.” 11 *Nens ruvehe mino
nukursnien i ti nermama mos isrmama riti riwen
ko resi pen Loa nsns muvehe matukwatukw
ia nomri Kumweson. Rino nukursnien i ti nori
no mo Nokukus Ikinan rani ma, “Isrmama Sa
ratukwatukw ia namri Kumweson ia nahatstaien
savonhi, in truvehi nimiruien.”

* 3:6: Rom4:3  3:10: Dut27:26  3:11: Rom1:17,Kal2:16

12 *Mats Loa in rops ia nahatoteien. Iakani
iaminhi irs ti nari ne moa Loa rani mos, “lIarmama
Ss ramo narimnari me pam naha Loa rani truvehi
nimiruien irs.” 13 *Mats Kristo ruvefi raka nari ia
kitaha. Loa naha ko ripkekwein srsha mhs mwi ia
kitaha, ti nari ns mo Iesu rimoauvehi tomwkitaha,

muvehe mo in isrmama ss Kumwessn ramakwem
arsha irs. Remwhen ia nagkiariien i kimosrai pen ia

Nakukus Ikinan rani ms, “Trini minus kousi spune
lsrmama riti nipwran rsegher ia nei, ramahatsn
pen ms Kumwessn ramskwein arsha ira.” 14 Mats
tokwtokwuni, ti nari ns mos Iesu Kristo remhs
iaminhi, namasanien ss Kumwesan rimsuvei pen
m Epraham ko ruvehe ti nermama ripko mhos

irsha noekur Isrel. Ti neri ns mo kitaha sama-
hatata ia Iesu, ssukursn nuvehiien Nonimwin nsha
Kumwesoan ruveni raka ms truvei pehe m kitaha.

Promes mine Loa

15 Piak me, iakues takini noien riti sskitaha
nsrmama, mahaten nari nsha iakamogkiari irs.
Nopin isrmama keru krourai sun nsgkiariien riti
nans rousrihi nipeks tukwe, raknekin ti isrmama
riti ms trifi nipeks ssvenrau, moerihi atukw a
sovenhi riti. 16 *Fwe kupwan, Kumwesan rino
promes me sovenhi m Epraham mine mwipwini.
Kumwessn rspwsh niniien me ramo promes
me sovenhi m Epraham mine “nimwipwini
me.” Noagkiariien i ms “Nimwipwini me” ramini
normama hspik. Mste Kumwessn rini me ramo
promes me sevenhim Epraham “mine mwipwini.”
Nagkiariien i “mwipwini” ramini isrmama kuatia.

* 3:12: Rom10:5 * 3:13: Rom 8:3, 2Kor 5:21, Kal 4:5, Dut 21:23
* 3:16: Wok Me 7:5

Mwipwi Epraham nsha Kumwesan ragkiari irs
in ns Kristo. 17 *Nipwrai nagkiariien ssiou ro
iaminhi: Fwe kupwan, Kumwessn rino promes
riti ssvenhi m Epraham, mars mini mwi mas
nagkiariien nsha ssvenhi tramoekeikei mukuso.
Nopin nuk fo-hantret-toti rukurau, nsns Loa
ruvehe. Mats Loa nsha ko ripkousi sragragi mha
promes noha Kumwesen rinemriraka m Epraham
fwe kupwon. 18 *Trini minus kitaha samouvehi
narimnari me ss Kumweson rauvei pehe ti nori
ns mo samesi pen Loa, noien nsha ramahaten
pen ms promes noha sevei Kumwessn ruvehe
muveiwan. Nono ko sepkuvehi mhs narimnari
me naha ruku pen ti promes naha. Mats Epraham

ruvehi narimnari me noha Kumwessn rimesuvei
pen min ti nori ne ms Kumwessn rino promes ms

tro iaminhi.

Kumwesan rimauvei pehe Loa ti nofe?

19*Ro iaminhi iro Kumwesan rimouvei pehe Loa

tinafe? Tinarins me narmama kamho noien araha
me, ro pen in riripin pen Loa ia promes savanhi,

ms Loa tramemak meste mwipwi Epraham ss
promes savanhi rinsgkiari irs truvehe. Nopin Loa
ruvehe irs, nagelo me hauvei pen m Moses, nans
kimaha iahsuvehi ia ragi Moses, iams Ss ramorer

ia nimwrhenhi Kumwesan mine kimaha. 20 Mot
lermama Se ramorer ia nimwrhenhiisrmama ksru
iaminha irs mos truvi simwin irau, rlpko mbho savai

larmama kuatia ns in, mats Kumwesan in kuatia a.

* 3:17: Eks12:40 = 3:18: Rom4:14,11:6  3:19: Rom 5:20,
Wok Me 7:38

21 *Ro iaminhi irs kitaha tsagkiari ia narimnari

me i mhofniira? Loa savei Kumwesan rarsha mots
promes me savei Kumwessn hamasan? Rekam,

kitaha ko sspkini mhs iaminhi irs. Trini minus
Kumwesan rimsuvei peheloariti ss rukursn nuvei
peheien nimiruien, kitaha tsesi pen loa nsha nansa
mhouvehe mhatukwatukw ia namri Kumwesan.
22 *Mats ripko mho iaminhi irs. Nokukus IKi-

nan rani me noien srsha rsuiui nermama me
pam, morihi terini irsha. Ro iaminhi irs narim-

nari me pam Kumwessn rino promes ms tru-
vel pehe m kitaha, kitaha ssukursn nuvehiien
ti norl ns ma soni nipsrhienien ia Iesu Kristo.

23 *Fwe kupwan, nepin Kristo ripkuvehe mha
ihi mos tsahatste irs, kitaha samars tegin Loa

sovol Moses. Loa noha ramekwtsmhiri kitaha,
Reamwhen ms samars ia kalapus mambheitenhi

mheste Kristo tripkier pehe tukutaha mos tsa-

hatots ira. 24 *Fwe kupwan, Loa nosha rasori
ia kitaha, mamstui tukutaha. Ssnamars tegin
Loa noha meste Kristo ruvehe. Nonas nopin
Kristo ruvehe, kitaha sahatsts ire mo tssuvehe
mhatukwatukw ia nomri Kumwessn. 25 Mot
tekwtokwuni naha, ti nari ns ms Kristo ruvsuvehe
raka, nans samahatats i irs, sapkars tegin mhos Loa.
26 *Jakani iaminhi ira ti nori na ms kimiaha pam
ns nipwnsti Kumwessn me ti nari ns ms hiama-
hatots ia Iesu Kristo. 27 *Kimiaha pam ss hisno
raka paptaes mos tihauvehe mho kuatia kimiaha
Kristo, hisuvouvehi raka Kristo romwhen hia-

* 3:21: Rom 8:2-4 * 3:22: Rom 3:9-19, Rom 11:32 * 3:23:
Kal4:3 © 3:24: Rom10:4  3:26: Jon1:12 © 3:27: Rom
6:3,13:14

markahu karkahu. 28 *Nans tokwtokwuni ripko
mho kimiaha nepwin nskur Isrel mine nepwin
ripko mha nakur Isrel. Ripko mhs kimiaha nepwin
narmama ssmeme hiamo slef mine nepwin hispko
mbhso slef. Ripko mhs kimiaha nepwin nipran mine
nepwin nerman. Iakini iaminhi irs ti neri ns moe

kimiaha pam kuatia a ia Iesu Kristo. 29 *Trini
minus Saval Kristo ns kimiaha, nipwnati Epraham

me no kimiaha. Kimiaha ns nekwarhakwarha me
tihouvehi narimnari amasan me noha Kumwesan
rino raka promes ms truvei pen m Epraham.

4

Kimiaha na nipwnati Kumwesan me
I Nipwrainagkiariien ssiouroiaminhiirs. Nopin
lsrmama remhs, naute me pam savenhi savai tini.
Mats trini minus tini ramouihi ihi, ko in ripkasori
mhos ia nauts me nsha, moats in romwhen a ia slef.
2 Nopin ramouihi ihi trars tegin nems asori me
nepwin. Irsha tuhstui amasan ti nauts Ssvenhi

meste napin noha tata ssvenhirimeni. 3*Remwhen
a mwi ia kitaha. Nepin senamskwarhakwarha ihi
samars tegin nsnimwin me i iroha nukune noien
me saval tiprans i. Irsha kamhsrimsnu ia kitaha
ssmwhen ia slef me. 4 Mats napin atukwatukw
naha Kumwessn rimani ruvehe, nans in rarhi pehe
Tini. Pran riti rershi. Roatui pehe, mars tegin
Loa savai Moses, 5 *ma in traraku raka ssmome
kamhars tegin Loa nsha. Kumwesan ro iaminhi
irs mo tresi kitaha ssuvehe mho nipwnstin me.

* 3:28: Rom 10:12,1Kor 12:13 * 3:29: Rom 4:13 * 4:3: Kal
3:23,Kol 2:20 * 4:5: Kal 3:13

6 *Ti nari no ma nipwnotin me i kitaha, rarhi pehe

Nanimwin savei Tini ruvehe mamars ia reritaha.
Ia Nonimwin nsaha kitaha samskwein Kumwesan

mo, “Rimimaha, Tata!” 7 *Ro iaminhi irs ripko mha
kimiaha hiamo ihi slef ia kimiaha, mats kimiaha
nipwnati Kumwessn me. Ti neri ne ms kimiaha
nipwnati Kumwessn me, ro pen Kumwesean truvei
pehe m kimiaha narimnari me nsha rimeni ms
truvei pen m nipwnstin me.

Polrerinrapou ti nakur Kalesia

8 *Fwe kupwsn, nopin kimiaha hiamreirei
Kumwesan, hismwhen ia slef me savei kumwesan
eikus me. 9 Mats tokwtakwuni naha hisuvauvehe
mhouvoukursn raka Kumwesan, us ramasan mwi
iakini mo takwtokwuni Kumweson ruvsukursn
raka kimiaha.  Mote rofo hiamrerig mwi ti
nsnimwin me i irsha nukune narsien kupwean
sokimiaha. Irsha nsgsenraha riwen. Ho nari
auar a. Hiokeikei ms tihomwhen mwi ia
slef me ssvenraha us? 10 *Hiamosiai nspin
ikinan me, mine mokws me, mine nuk me.
11 Takamhekir tukumiaha. Rosi iakinemwur
auer a ia kimiaha us? 1213 *Piak me, iakase
kimiaha mos tihamoskeikei mhauvehi noien ssiou.
Hoto ro. Iakuvsuvehi raka noien sskimiaha.
Kimiaha hisuveukursn raka ms fwe kupwoan
iakimauvehe tukumiaha ti nari ns ms nemhsien
riti rars ia nipwrak. Ia nspin nsha iakimskupwan
moavisau irapw nagkiariien amasan ssvai Iesu m
kimiaha. Mate kimiaha hispko mhs namissien
miou. 14 Nipsrhienien nemhsien ssiou riskai,

* 4:6: Rom 8:15-16 * 4:7: Rom 8:17, Kal 3:29 * 4:8: 1Kor
8:4-6 © 4:10: Rom14:5,Kol2:16  4:12-13: 1Kor 2:3

hiamarkut pik irs, moats hispwsh nsmwsakiien
iou tukwe, us hispkesrhi irapw mhs iou, reksm.
Hisuvehi puvnimws pehe iou romwhen ia iou
agelo riti ssvei Kumweson, us iou nsha Iesu
Kristo. 15 Ia nespin nsha rerimiaha ragien pik.
Moats nagienien naha sskimiaha ruvewoku? Iakani
pehe tukumiaha i me psrhien fwe kupwan trini
minus rimeru tukumiaha, hispkukumwiri raka
a nanimemiaha mhosuvei pehe miou iakomasan
saiou ira. 16 *Mato rofo naha tokwtokwuni? Rosi ti
narins mos iakamini pehe tukumiaha i nagkiariien
perhien hiamamweaki iou tukwe us? 17 Normama
me naha kamhsmwur pik tukumiaha, mats hapko

mbho ti nori amasan riti. Irsha hokeikei mos tuhsvi
raka kimiaha mos tihamemwur spa ti nirsha.

18 Ramasan me hiamemwur ti noien narimnari
me, mots tthamokeikei mhamwur ti noien amasan.
Nagkiariien nsha ro nipsrhienien ia nepin me,
nari ausr a me samars kitaha miou us sepkars

mhos kitaha miou. 19 Nokworhakwsrha me saiou.
Iakregiiakamomiss pik mwi tukumiaha remwhen

ia pran tekutan ramemiss ms trarshi iskunouihi.
Takregi iaminhi meste kimiaha tihsuvehi noien
atukwatukw savei Kristo ia nimiruien sskimiaha.
20 Ko ramo kitaha m kimiaha nsha tekwtokwuni,
nano ko iapkagkiari skai mhe m kimiaha. Mats iou
iakamars isipwin, iakreirei ms taksfo masitu ia
kimiaha.

Polrusipekin ia Heka mine Sera

21 Kimiaha samame hiokeikei mos tihars tegin
Loa saval Moses, tiho mhoani pehe ro tukw iou i.
Hisuveregi raka nasfe Loa nsha rani us reksm?

* 4:16: Amos5:10

22 *Kimerai pen iaminhi mes Epraham tini keru
lsrman. Pran ss in slef rarshi riti, nens pran s
ripko mho in slef rorahi riti. 23 *Tini slef ratui
romwhen ia nekwerhakwsrha me nepwin a.
Mbsts tini pran nosha ripko mhs in slef rotui ti
nari ne me Kumwessn rino promes iaminha irs ia
pran noha. 24 *Nogkiariien noha ro nipsrhienien
irs, mate ramasan me iakusipekin irs. Pron mi
noha keru krousmwhen ia nagkiariien Kkesru

Kumwesan rinsrihi terini sknekin. Pran nsha
Heka ramwhen ia Loa savai Moses ss Kumwesan
rimauvei pen fwe takuer Sinae. Loa nsha ramarshi

nokwoarhakwoarha, mots irsha slef me. 25 Heka
ramwhen ia tokusr Sinae fwe Arepia, memwhen
mwi ia taon naha Jerusalem ipwet mine, ti nari nos
mos taon naha ro slef irs, nans nakwarhakwarha
me savenhi iroha mwi slef me. 26 *Mato Jerusalem
naha fwe ia neiai romwhen ia pran nsha ripko mhas

in slef. Nenos in ns mama sakitaha. 27 Remwhen
ia nogkiariien i kimoerai pen ia Nekukus Ikinan

rani ms, “Agien, pran so ipkekwshakwen mha!
dkwein spwamwis, magien, pran ss ipkemiss raka

mhos ti norshiien iskunouihi! Nekwsrhakwsrha
me Saval pran noha kinspwsah in, tuhspik mhoapi

raka nskwesrhakwoarha me savai pron ss ssvanhi
fwe isrman.” 28 *Piak me, kimiaha no nipwnati
Kumwessn me. Hismwhen ia Aesak, iskunouihi
Sa rinatul ti nari ns me Kumwessn rino promes mos
tro iaminhi. 29 Mats fwe kupwan, iskunouihi naha
Ismael so rinstui remwhen ia nekwsrhakwsrha

* 4:22: Jen16:15,21:2 * 4:23: Rom9:7-9  4:24: Rom8:15,
Kal5:1 ~ 4:26: Hip12:22, Rev3:12, Rev21:2,10  4:28: Rom
9:7,Kal 3:29

me nepwin, ramomets iskunouihi nsha Aesak
So rinotul ia niskaiien savali Nonimwin Soval
Kumwesan. Romwhen a mwi ipwet mine. 30 *Mata
Nakukus Ikinan ramoafni ira? Rani ms, “Orhi irapw
pron naha in slef irau tini, ti neri ns mo tini slef
naha ko ripkipeki peri mhos nauts sevai tata ssvenhi

irau tini pran noha ripko mhs in slef.” 31 *Ro pen,
piak me, ripko mhos kitaha nipwnasti pran nosha in
slef, mats kitaha nipwnati pren nsha ripko mhs in
slef.

)

1 *Kristo rineivi raka nari ia kitaha. In rino
noien nsha moe nari riti trepweh nesissgien mwi

kitaha. Ro iaminhi ire kimiaha tihamokeikei
mhorer sknekin, mhapwsh nsseniien Loa nsha

rokwtamhiri kimiaha hisuvehe mwi mho slef ia
kimiaha. . _ . . _
2 Haregi ro, iou Pol iakani pehe tukumiaha i,

trini minus hisseni kuvehi ninhum m kimiaha
ti Loa naha, nemhsien ssvsi Kristo tripkasitu

anan mho ia kimiaha. 3 Iakus takini irapw mwi

tukumiaha i. Trini minus lsrman riti reseni
kuvehi ninhum min ti Loa naha, in tramakeikei

mesipen pam nofe Loa naha rani. 41k sa ikus tikesi
pen Loa noha ms tikuvehe matukwatukw ia namri
Kumwesoan, kinosrai raka ik. Ikinspwsh noien
kuatia kimirau Kristo, minspwsh namasanien
sovel Kumwessn. > Moats kitaha i samemri pen
oknekin naterigien sskitaha ia Kumwessn ms in

tro kitaha satukwatukw ia nenimen ti nari nes
mo samahatats ia Kristo. Nonimwin Ikinan ramo

* 4:30: Jen 21:10, Jon 8:35 * 4:31: Kal 3:29 * 5:1: Jon
8:32,36, Kal 2:4, 5:13, Wok Me 15:10

kitaha samoskal ms tsameitenhi meste noari naha
trier irapw. 6 *Napin souvehe mho kuatia kitaha
Iesu Kristo, nari ausr a ms isrmama riti kuvehi
ninhum min us kipkuvehi mhs ninhum min.
Mbota nori asori kitaha tsamokeikei mhahatsts ia
Iesu, nons mhokeikei Kumwesan mine nsrmama
me. 7 *Fwe kupwen, kimiaha hiamaiu amasan.
Sin rorer tukuahag kimiaha minise kimiaha
mo tihspwoah nesi penien nagkiariien Ss ro
niparhienien? 8 Noien nsha ripkuku pen mha
ti Kumwesan ss ramskwein kimiaha. 9 *Kimiaha
tihamosiari. “Yis ouihi trass bred asori rasisi.”
10 *Mato iou iaketigite ia Isrimanu sskitaha ma
naterigien sokimiaha tripkuvehe mhs mops ia
naterigien seoiou. Isrmama nsha rameikus ia
kimiaha, iou iakreirei ms in sin, mato Kumwesan
trarpwin noien arsha savenhi. 11 *Piak me, hotorig
ro, trini minus iakamavisau ihi ms nsrmama ripko
mhs irsha nskur Isrel tuhamoskeikei mhosuvan
kuvehi ninhum minraha, rofo nokur Isrel
kamhomets ihi iou? Trini minus iakamavisau
ihi nagkiariien nsha, ko niemaha ripkspi mhs
iroha. Moats niemaha ramopi irsha ti nari ns me
iakamavisau irapw nembhosien ssvai Iesu ia nei
kamarkuaui. 12 Normama me nsha Seamame
kamhoni mo tihamoekeikei mhoauvan kuvehi
ninhum m kimiaha ti Loa, iakregi ms ko irsha

harai raka mwatuk ssvenraha, rerik ragien!

13 *piak me, Kumwesan rinokwein raka
kimiaha, mineivi raka nari ia kimiaha. Mosts
tihopwash niniien iaminhi irs ms, “Loa nsha

* 5:6: 1Kor 7:19, Kal6:15 ~ 5:7: Kall:6 ~ 5:9: 1Kor 5:6

ropwoh nekwtamhiriien iou, ro pen iakukuresn
noien narimnari me i noien srsha savei nipwrak
rokeikei.”  Kimiaha tihspwah niniien iaminhi
iro, moto tihamokeikei mho tukwini nari m
kimiaha me, ti nori na mo hiokeikei kimiaha
me. 14 *Nagkiariien riti noha ia Loa savai Moses
rauiui loa me pam. In i nagkiariien i rani mo,
“Tikamakeikei mokeikei piam romwhen ikokeikei

atukw a ik.”” 15 Mate trini minus hiamahiahi
kimiaha me remwhen ia kuri me, tihamasiari
kamo hiouraha pam kimiaha me.

Nonimwin Ikinan mine noien araha Savai nipwrai
iormama
16 "Mato iakani pehe tukumiaha i mos

tihamokeikel mhauvehi niskaiien savei Nonimwin
Ikinan mhars irs. Nepin hiamo iaminhi irs

tihopko mhs narimnari me i noien sraha sevai

nipwramiaha rokeikei. 17 *Iakani iaminhi irs ti
nari ne mos noien sraha Ssvai nipwrai isrmama

rokeikei narimnari me ssmame Nonimwin Ikinan
rapwah nokeikeiien. Remwhen a mwi Nonimwin

Ikinan rokeikei narimnari me i noien srsha savai
nipwrai isrmama rspwsh nokeikeiien. Noien

oraha savai nipwrai isrmama mine Nonimwin
Ikinan irau krousmwaki irau me. Ro pen raknekin
tukumiaha me tiho narimnari me hiokeikei
mo tiho, 18 *Mots trini minus Nonimwin Ikinan
ramiri kimiaha, Loa nsha ko ripkekwtamhiri

mhs mwi kimiaha. 19 *Nermama me i noien
orsha sovel nipwranraha ramiri irsha rimesru

* 5:14: Mat5:43,Rom13:9  5:16: Rom8:4,Kal5:25 ~ 5:17:

a ti natoniien. Irsha nsrman mine nipran
kamhoiri spnapen irsha me. Irsha kamho
noien me nepwin homkemik mine nasfe nari
noterigien orsha ssvenraha rokeikei. 20 Irsha
kamhoafwaki m nanimwi nari me, mamho nahak,
mamhomwoKki irsha me, mamhosviss. Rerinraha
ramrhi arsha irsha me. Niemaha ramoepi irsha.
Iroha kamhsfisuts ia nireha me, mamho narmama
hamwoaki irsha me mhorai narsien ssvenraha.
21 Rerinraha ramakres. Iroha kamhsnimwi
nonimwiien skai mamhakons irs, mamho lafet
oroha me, mamho mwi narimnari me nepwin
iaminhi. Iou takini pehe tukumiaha i nsgkiariien
i iakuveni raka fwe kupwasn. Nermama ssmoame
kamho noien iaminha irs tuhspwah nuvnimwesien
ia nitats So Kumwesan ramerimenu ira. 22 *Mats
narmama ssmeme Nonimwin Ikinan ramiri irsha
haukue kwonkwanraha ss ramasan me i. Irsha
hokeikei nsrmama. Rerinraha ragien. Irsha

kamhars ia nesmerinuien, mamho natsrigien
sovenraha repwamwis. Rerinraha ramasan ti
nermama. Irsha kamho noien amasan. Ia napin
me irsha kamhokwtamhiri sknekin nagkiariien
sovenraha mine nafe hani mo tuho. 23 *Noien
savenraha ramasan mspou. Irsha kamhaskoui
atukw a irsha mos tuhapko mhs noien srsha. Loa
riti riwen ramssissg kimiaha mo tihspwosh noien
iaminha ira. 24 *Normama me savai Iesu Kristo
romwhen mo hansrui terini pen raka noien srsha
sovel nipwranraha mine narimnari me nsha
noien arsha noha rokeikei pik ia nei kamarkuaui.

* 5:22: Efes5:9 * 5:23: 1Tim 1:9 * 5:24: Rom 6:6, Kol 3:5,

25 *Nanimwin Ikinan rauvei pehe nimiruien vi m
kitaha. Ro iaminhi irs pwoah sekurirs Nenimwin
noha. 26 *Roraha mo samafiouts ia kitaha me, us

samo niemaha m kitaha me, us reritaha ramakres
narimnari me sakitaha me.

6

Kimiaha tihasitu ia kimiaha me

1 *Piak me, trini minus kimiaha riti rimwei
ia nershaien, kimiaha sameame hisuvoskai ia
Nonimwin Ikinan tihamokeikeli mhosiri moaru
in, pwah rirerig mwi ti suatuk amasan. Mats

tihamoesiari kamo kimiaha mwi tihsregi noien
arsha ruvi noterigien sekimiaha mo kimiaha
hismwei. 2 *Tihasitu ia kimiaha me mhasvrani
nari pampsm me sokimiaha me. Noien nsha
titho nsns mhesi pen nskwai Kristo. 3 Rersha
mo lsrmama_auer a riti rerin tramrhi atukw a
in, mamini iaminhi irs mos, “Eh, iou isrmama
riti” Iormama s> ramo noien nsha rameikuso
atukw a ira. 4 *lermama riti tramoskeikei mots
sas apa la wok ssvenhi ms romwhen. Ms wok
savonhi ramasan, rukursan nafisute atukwien in ti
savanhi apa wok. Mats rarsha ramsfisute atukw
a in ti wok savai isrmopa. 5 *Iakini iaminhi ti
nari ns ms narmama kuatia kuatia tuhamoskeikei
mhatui amasan ti ssvenraha wok. 6 *Isrmama
sa kamahatsn in ia nsgkiariien ssvei Kumwesan,
napin ruvehinari amasan riti, ramasan mos ruvehi
pen niperin m iahatsn sevanhi.

* 5:25: Rom84  5:26: Fil2:3 T 6:1: Mat18:15, Jem 5:19

Noafe nuni nari iarmama trapwei tresi sapa mwi
nukwan ' _ ' .
7 Kimiaha tihepwah neikus atukwien ia

kimiaha. Hisukursn ms ko hiaris ia Kumwesan?
Rekam! Nafe nuni nari isrmama trspwei tresi

apa mwi nukwan. & Trini minus isrmama rspwei
noien asrsha ss nipwran rokeikei, noien nsha
savenhi truvei pen nukwan min, in ns isrmama
naha tremhs. Mats trini minus isrmama ropwei
noien amasan ss Nonimwin IKkinan rokeikei,
Nenimwin Ikinan truvei pen nukwan min, in
ns nimiruien rerin. 9 *Kitaha tsamoakeikei mho
noien amasan, mhapWah napouien 1ra, ti nori
ns mos tsesi nukwai noien nsha samo ia napin
atukwatukw savenhi. 10 Ro iaminhi irs, rino
napin ssvenhi pwsh so noien amasan, mhasitu
ia narmama me pam. Iranhs irs, tsamokeikei mho
iaminhi irs ia nermama me nsha irsha pisvtaha

me mine kitirimstaha me ti nari ne me irsha mwi
kamhahatots ia Iesu.

Nagkiariien sampam

11 Hatoni ro nukwai nakukus me i hapwinari.
Iakrai atukw ia ragik 1a nskukue sskimiaha.
12 *Normama me noha ssmeme kamhorhiarhi
kimiaha ms tihouven kuvehi ninhum m kimiaha
ti Loa savai Moses, iroha kamho noien nsha ms
nakur Isrel tuhagnegini irsha. Irsha hapwsh
nokeikeiien ms nakur Isrel tuhomets irsha, ro
pen hapwah navisauien nemhosien ssveai Kristo ia
nei kamarkuaui. 13 Normama me nsha ssmame

kuvauvehi raka ninhum minraha ti Loa saval
Moses, iroha mwi hapwah nesi penien Loa nsha.

* 6:9: 1Tes3:13  6:12: Kal5:11,Fil 3:18

Mbsts hokeikei ms tuhauvehi ninhum m kimiaha,
nans kurirs irs tuhoafisuts ia nirsha ia nemri nakur
Isrel ti noien noha kino ia nipwramiaha. 14 *Mats
iou takepwah nofisutsien ia nirak. Taksfisuts a
ia nei kamarkuaui ssvai Iesu Kristo, Isrimsnu
sokitaha. Ia nei kamarkuaui nsha 1akuvamha
raka minspwah raka noien me savai tiprens i.
15*Ro nori auer a me isrman kuvehi ninhum min
us kipkuvehi mhs ninhum min, mats nari psrhien
in i me Kumwessn ro nimiruien Ssvai lsrmama
ruvehe mo ss vi ira. 16 Narmama me pam ssmame
kamhskurirs nagkiariien nsha pwsh namerinuien
mine napiien trouars ti nirsha, pwsh trouars mwi
ti Isrel savei Kumweson.

17 *Iakepwoh nokeikeiien ms isrmama tro iou
iaksemwur mwi. Iakuvsuvehi raka temwki nousi-
ien ia nipwrak ti neri ns ms iou isrmama riti ssvai
Iesu.

18 Piak me, pwah namasanien ssvai Iesu Kristo
[erimanu sokitaha tramars tukumiaha. Oush,
pwah ro iaminhi.

* 6:14: 1Kor 1:31, 2:2 * 6:15: Kal 5:6, 2Kor 5:17 * 6:17:
2Kor 4:10

